
U okviru IMPULS projekta u Malmöu (Švedska) je 16. decembra 2015. godine održan zajednički
sastanak direktora katastarskih i kartografskih agencija jugoistočne Evrope, predstavnika SIDA-e (švedska
razvojna agencija) i Lantmäterieta (švedska geodetska uprava). Tema sastanka bila je trenutni status i
implementacija projekta IMPULS, koji finansira Vlada Kraljevine Švedske putem SIDA-e i
Lantmäterieta. Uvodne prezentacije imali su direktor Lantmäterieta g. Bengt Kjellson i voditeljica Sektora
za ljudske resurse Anaa Hedlund Björk, a odnosile su se na upravljanje i stanje podataka u sektoru



zemljišne administracije Kraljevine Švedske. Zanimljivu prezentaciju održao je direktor danske agencije
za geopodatke g. Kristian Moller, koji je izložio danski model kreiranja i distribucije podataka, s
posebnim akcentom na sistem „Open Data“, koji odnedavno funkcionira u Danskoj, te o preustroju same
agencije za geopodatke. Direktori katastarskih i kartografskih agencija jugoistočne Evrope prezentirali su
trenutno stanje u svojim agencijama i istakli poteškoće u realizaciji pojedinih aktivnosti.

Predstavnik SIDA-e Anders Hedlund upoznao je učesnike sastanka s odlukama SIDA-e, a koje se tiču
samog budžeta i finansiranja preostalih aktivnosti projekta IMPULS. Imajući u vidu poteškoće s kojima se
susreće Vlada Kraljevine Švedske zbog prilijeva izbjeglica, donesena je odluka o reduciranju finansijskih
sredstava za podršku međunarodnih projekata. Bez obzira na navedene poteškoće, podrška projektu
IMPULS je neupitna.

Prihvaćen je raspored predloženih sastanaka i radionica za 2016. godinu i lista nacionalnih koordinatora.
Posebno je razmatrana mogućnost dodatne podrške u izgradnji kapaciteta katastarskih i kartografskih
agencija regiona kako bi iste u budućnosti mogle odgovoriti svim izazovima u sektoru zemljišne
administracije.

